
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
বঙ্গের প্রাদেশিক ইতিহাস-ত্রিপুরারাজ্য Y b\9(o
ইতিমধ্যে সেকেন্দর সাহ নামক মগরাজ পুনরায় বিদ্রোহী হইয়া যুদ্ধ ঘোষণা করেন। ত্রিপুরসৈন্য মগদিগকে কাটিতে কাটিতে তাহদের দুর্গ পৰ্য্যন্ত ধাবমান হইল, কিন্তু দুৰ্গাভ্যন্তর হইতে মগদিগের গোলাগুলি অজস্র ত্রিপুর-সৈন্যের উপর পতিত হইতে লাগিল। পাঁচিশ বৎসর বয়স্ক মহাবীর রাজকুমার যুঝার সিংহের জয়মঙ্গল নামক হস্তী এক প্ৰচণ্ড গোলার আঘাতে ক্ষিপ্ত হইয়া রাজপুত্রকে পদতলে পিষিয়া মারিয়া ফেলিল, এবং স্বয়ং যুবরাজ রাজধর সিংহও উরু এবং উদরে গুলির আঘাত সহা করিলেন ত্রিপুর-সৈন্যের সম্পূর্ণ পরাভব হইল। এদিকে মহারাজ সেকেন্দর সাহ রাজপুত্রকে তঁাহাব সৈন্যেরা নিহত করিবে, ইহা কখনও ভাবেন নাই । দুঃখিত ও লজ্জিত হইয়া তিনি অনুকুল সন্ধির প্রস্তাব করিয়া অমরমাণিক্যের নিকট দূত পঠাইলেন। কিন্তু পুত্রের মৃত্যু-সংবাদ পাইয়া অমরমাণিক্য ক্ৰোধে জ্বলিয়া উঠিলেন, তিনি সেকেন্দরের সহিত পুনরায় যুদ্ধের উদ্যোগ করিতে লাগিলেন। মগের উদয়পুর পর্য্যন্ত অভিযান করিয়া আসিল। হঠাৎ তাহারা উদয়পুরের রাজপ্রাসাদ ঘিবিয়া ফেলিল । অতর্কিত অবস্থায় আক্রান্ত হইয়া রাজা বস্তা বোঝাই কবিয়া কড়ি রাখিয়া ধনজন সহিত উদয়পুরের পাৰ্ব্বত্য-জঙ্গলে পলাইয়া গেলেন। সেকেন্দর দুইজন “দেওড়াই”কে খুজিয়া পাইয়া তাহাদিগকে রাজা উপাধি দেওয়াব লোভ দেখাইয়া আমরমাণিক্যের গুপ্তধনের সন্ধান পাইলেন এবং তােহ লুণ্ঠন কবিলেন। ত্রিপুরা-রাজ্যের এই বিপদ। ১৫৮৮ খৃঃ অব্দে সংঘটিত হয়। কুড়ামঘী নামক এক ব্যক্তিকে শাসনকর্তৃত্ব প্ৰদানপূর্বক সেকেন্দর উদয়পুর ত্যাগ করিয়া যান। আরাকান-রাজ ইহার পর অমরমাণিক্যের নিকট দূত পঠাইয়া প্ৰস্তাব করেন যে, যদি ত্রিপুররাজ আরাকানের বিদ্রোহী সেনাপতি আদম সাহিকে প্রত্যাৰ্পণ করেন, তবে তিনি উদয়পুরে অবং কোন উৎপাত করিবেন না। বাজা অমরমাণিক্য উত্তরে লিখিলেন, “শরণাগত আদম সাহ না দিব। কখনি । ক্ষত্ৰিয় বংশোতে জন্ম হইছে আমার । তুমি মাঘ কি জানিবে আমা ব্যবহার। দৈব যোগে এক পুত্র যুদ্ধেতে মরিছে! আর দুইপুত্র আমা প্রধান যে আছে। তাহা দুই তোমা যুদ্ধে মরে কদাচিত । তথাপি আদমে আমি না দিব নিশ্চিত।” পুত্ৰ-বিয়োগদুঃখ-কাতর রাজা বিদ্রোহী শ্যালককে হত্যা করিয়া অনুতপ্ত হইয়া মনুনাদীর তীরে আফিঙ্গ খাইয়া মৃত্যুমুখে পতিত হন। মহারাজ্ঞী স্বামীর সহিত অনুমৃত হন। পুত্র রাজধরমাণিক্য গৌড়ীয় বৈষ্ণব ধৰ্ম্মে দীক্ষিত হন । তিনি সার্বভৌম ও বিরিঞ্চি নারায়ণ নামক পরম বৈষ্ণব পুরোহিত ও ২০০ ভট্টাচাৰ্য্যের সঙ্গে সর্বদা ভাগবতাদি শাস্ত্ৰ পাঠ করতেন। রাজধরমাণিক্য ১৬১১
së re : 1 আটজন কীৰ্ত্তনীয়া দিনরাত্র কীৰ্ত্তন গান করিত ; তিনি অনেক দানধ্যান করেন ও মঠমন্দির নিৰ্ম্মাণ করাইয়াছিলেন। গৌড়ের বাদসহ “দ্বাদশ বাঙ্গলা” ( বীরভূঞা ) সমভিব্যাহারে এক দল সৈন্য ত্রিপুরা বিজয় করিতে
পাঠাইয়াছিলেন, কিন্তু তাহারা কৈলাগড় পৰ্য্যন্ত আসিয়া রাজার বিপুল সৈন্য-বল দেখিয়া যুদ্ধ করিতে সাহসী হইল না, ফিরিয়া গেল। রাজধরমাণিক্য ১২ বৎসর রাজত্ব করিয়াছিলেন।
মগাধিপতি সেকেন্দরের
f哥留1
অমরমাণিক্যের অদ্ভুত সাহস
S リる川ーるもの> : l

		 এই পাতা শেষ সম্পাদিত হয়েছে ১১:২২টার সময়, ১৯ জুন ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

